
QURILISH MATERIALLARI 
ISHLAB CHIQARISH 

QUVVATLARI VA ASOSIY 
ISHLAB CHIQARISH 

FONDLARINING TUZILISHI  
HAMDA HAJMI

Muxtasar Karimova Isroiljon qizi
Farg‘ona politexnika instituti tadqiqotchi

Annotatsiya: Maqolada ta’lim sohasidagi bugungi kunda hududlardagi sanoatning yyetakchi tarmoqlarining transformat-
siya  jarayonlarini jadallashtirish asosida tarmoqlarning samaradorligini oshirish uchun  iqtisodiyot taraqqiyotining muhim 
shartlaridan biri ishlab chiqarish resurslaridan oqilona foydalanishdir yo‘nalishlari va boshqalar tahlil qilinadi.

Kalit so‘zlar: Ishlab chiqarish quvvatlari bilan bog‘liq ushbu masalalarning yechimi bilan ko‘plab olimlar va tadqiqotchilar 
shug‘ullanganlar, agregat, sex ekstrapolyatsiya, me’yoriy usul, kontrakt usuli, fondlor, hajmiy ishlab chiqarish.
Abstract: The article analyzes that one of the most important conditions for economic development is the rational use of 
production resources to increase the efficiency of industries based on accelerating the transformation of leading industries 
in modern regions in the field of education.

Key words: Many scientists and researchers have been engaged in the solution of these issues related to production 
capacities, aggregate, sex extrapolation, meyori method, contract method,fondlor,volumetric production.
Аннотация: В статье анализируется, что одним из важнейших условий развития экономики является рациональное 
использование производственных ресурсов для повышения эффективности отраслей на основе ускорения 
процессов трансформации ведущих отраслей промышленности в современных регионах в сфере образования. 

Ключевые слова: Решением этих вопросов, связанных с производственными мощностями, занимались многие 
ученые и исследователи, агрегатный, половой экстраполяции,критериальный метод,метод контракта, Фондор, 
объемное производство.

K I R I S H
Bugungi kunda hududlardagi sanoatning yyetakchi tarmoqlarining transformatsiya jarayonlarini jadallash-

tirish asosida tarmoqlarning samaradorligini oshirish uchun iqtisodiyot taraqqiyotining muhim shartlaridan 
biri ishlab chiqarish resurslaridan oqilona foydalanishdir. Bu orqali korxona faoliyati samaradorligini oshirish 
jarayoni  sezilarli darajada o‘zgaradi. Ma’lumki, ishlab chiqarishning muhim tarkibiy qismlarining mazmun mohi-
yati jamiyatni harakatga keltirishning asosiy vositasi hisoblanadi. Shuning uchun ham undagi sifat o‘zgarishlari 
va ulardan oqilona foydalanish yo‘llarini aniqlash iqtisod uchun muhim ahamiyatga egadir. Bashariyat taraqqi-
yotining barcha bosqichlari uchun ishlab chiqarish omillari umumiy bo‘lsa-da, ular mutaxsassislar tomonidan 
turlicha izohlangan. Masalan, «Siyosiy iqtisod» darsligida: ishlab chiqarishning moddiy va shaxsiy omillari mav-
judligi e’tirof etiladi. Mehnat qurollari va mehnat predmetlari (yer, suv, yer osti boyliklari kabi tabiiy boyliklar va 
hokazo) ishlab chiqarish vositalari sirasiga kiritiladi. Ishchi kuchi esa, ishlab chiqarishning shaxsiy omili, deb 
yuritiladi. 

Bozor iqtisodiyoti sharoitlariga oid asarlarda ishlab chiqarishning to‘rt omili: mehnat, kapital, yer-suv, 
tadbirkorlik qobiliyati keltirib o‘tiladi. Bu yerda eng muhim masala ishchi kuchi bilan mehnat orasidagi farqni 
ochib berishdir. Ma’lumki, mehnat kishining ya’ni, ishchi kuchining muayyan maqsadga yo‘naltirilgan faoliyat 
jarayonidir. Ayni shu jihatdan ham ishchi kuchi tushunchasidan butkul farq qiladi. Ba’zi adabiyotlarda ularni 
bir ma’noda ishlatishga odatlanishgan, bu esa o‘z navbatida chalkashliklarni keltirib chiqaradi. Mehnat turli 
omillarning birikib, amal qiladigan jarayoni ekanini biz yaxshi tushunamiz. Ishchi kuchi, yuqorida aytganimizdek, 
insonning mehnatga bo‘lgan aqliy va jismoniy qobiliyati, uning bilimi hamda malaka darajasi bilan birgalikda 

chiqarish vositalari bilan qo‘shilishi natijasida sodir bo‘ladigan va ma’lum samara olishga qaratilgan faoliyat 
hisoblanadi. Korxonaning ishlab chiqarish quvvati deganda, ilg‘or texnologiyalarni, ilg‘or tashkil etishni hisobga 
olgan holda, ishlab chiqarish uskunalari va maydonlaridan to‘liq foydalangan holda sotish rejasida nazarda 
tutilgan assortiment va assortimentda maksimal mumkin bo‘lgan mahsulot ishlab chiqarishni tushunish odatiy 
holdir. 

A D A B I Y O T L A R  T A H L I L I 
Kapital tushunchasi ham turli adabiyotlarda turlicha talqin qilinadi. Bir qator g‘arb iqtisodchilari L.Valras, 

J.Klark va I.Fisherlar kapitalga daromad keltiruvchi, foyda keltiruvchi, foiz keltiruvchi qiymat sifatida qarashgan. 
Biroq, kapital tushunchasining ikki tomoni mavjud bo‘lib, uning bir tomoni moddiy va ashyoviy, ikkinchi tomoni 
esa uning qiymat ko‘rinishidan iboratdir. Kapital deganda o‘z egalariga daromad keltiradigan ishlab chiqarish 
va xizmat ko‘rsatishning hamma sohalarida ishlatiladigan ishlab chiqarish vositalarini, sotishga tayyor turgan 
tovarlarni, yangi vositalar va ishchi kuchini sotib olishga mo‘ljallangan pul mablag‘larini, ularning ashyoviy 
tomoni va qiymatining birligini tushunamiz . Aniqroq aytadigan bo‘lsak «kapital» ham qiymatga, ham naflilikka 
ega bo‘lgan, ishlab chiqarish va xizmat ko‘rsatish jarayonida foydalaniladigan vositalardir.

Barcha adabiyotlarda yerga deyarli bir xil tushuncha beriladi, ya’ni yer deganda tabiiy resurslar tushuniladi: 
o‘tloqlar, yaylovlar, tuproq unumdorligi, qazilma boyliklar, havo, o‘rmon, suv va hokazo.

B.A. Rayzberg, L.SH. Lozovskiyning zamonaviy iqtisodiy lug‘atida ishlab chiqarish quvvatiga muayyan 
korxonada jihoz va ishlab chiqarish maydonlaridan to‘liq foydalangan holda muayyan davrda (odatda, bir yil, bir 
oy) maksimal ishlab chiqarish mumkin bo‘lgan mahsulot hajmi sifatida ta’rif berilgan.

Ko‘plab iqtisodiy adabiyotlarda salohiyat va ishlab chiqarish quvvatlari munosabatini turlicha talqin qilib 
kelinmoqda. Ulardan bir guruhlari: “sanoat korxonalari va sohalarining salohiyati ularning ishlab chiqarish quv-
vatlari bilan ifodalanadi” degan fikrni ma’qullaydilar.

AQSHlik professor R.B. Cheyz talqinida ishlab chiqarish quvvati – bu “biznes kategoriyasi bo‘lib, ko‘proq 
korxona muayayn davrda yerishishi mumkin bo‘lgan mahsulot (yoki xizmat) ishlab chiqarish hajmi sifatida 
tu shuniladi”[5] AQSH, Germaniya, Yaponiya va boshqa mamlakatlarda o‘tgan asrning 60-yillaridan boshlab bu 
sohadagi ilmiy tadqiqotlarga jiddiy e’tibor qaratilganligiga qaramay xorij iqtisodiy adabiyotida ishlab chiqarish 
quvvati tushunchasi borasida aniq bir barqaror tushuncha shakllanmagan. Ishlab chiqarish quvvatiga qariyb 
yigirmatacha ta’rif berilgan, jumladan: ishchi, standart, amaliy, iqtisodiy, texnik minimal, me’yor, afzal, mak-
simal, nazariy, muhandislik, gipotetik nuqtai nazardan mualliflar yondashgan.

T A D Q I Q O T  M E T O D O L O G I YA S I
Ushbu maqolada  Ishlab chiqarish quvvatlari bilan bog‘liq faoliyat  manbalari va usullarining nazariy jihat-

lariga bag‘ishlangan ilmiy asarlari o‘rganilgan. Tadqiqot metodologiyasi sifatida adabiyotlarning qiyosiy tahlili va 
farazni asoslash usullaridan foydalanilgan.

T A H L I L  V A  N A T I J A L A R
Rejalashtirilgan hisob-kitoblarda “Ishlab chiqarish quvvati” va “Ishlab chiqarish dasturi” tushunchalari bir xil 

emas. Agar birinchisi korxonaning ma’lum sharoitlarda ma’lum vaqt ichida fizik ko‘rinishda maksimal miqdorda 
mahsulot ishlab chiqarish qobiliyatini ko‘rsatsa, ikkinchisi rejalashtirilgan davrda quvvatlardan foydalanish dara-
jasini tavsiflaydi. Rejalashtirishda ishlab chiqarish dasturi, shuningdek, korxona quvvati bir xil tabiiy (shartli 
tabiiy) va qiymat birliklarida ifodalanadi. Masalan, traktor zavodining quvvati traktor birligi bilan, qurilish materi-
allari sanoati korxonalari – kvadrat metr kg, tonna, konserva zavodi – minglab oddiy bankalar bilan o‘lchanadi.

Ishlab chiqarish quvvatlarini rejalashtirish uning qiymatini belgilovchi omillarni hisobga olishga asoslanadi. 
Quvvatlarni hisoblashda quyidagi omillar hisobga olinadi:
• asosiy ishlab chiqarish fondlarining tuzilishi va hajmi; 
• uskunaning sifat tarkibi, jismoniy va ma’naviy eskirish darajasi; 
• asbob-uskunalar unumdorligi, makondan foydalanish, mahsulotlarning mehnat zichligi, xomashyodan mos 

mahsulot olishning ilg‘or texnik standartlari; 
• qo‘llaniladigan texnologik jarayonlarning progressivligi; 
• mutaxassislik darajasi; 
• korxonaning ish tartibi; 
• ishlab chiqarish va mehnatni tashkil etish darajasi; 
• uskunaning ish vaqti fondi; 
• xom ashyo sifati va yetkazib berishning muntazamligi.

• Ishlab chiqarish quvvati o‘zgaruvchan. Imkoniyatlarning ishdan chiqishi quyidagi sabablarga ko‘ra yuzaga 
keladi: 

• uskunaning eskirishi va ishdan chiqishi; 
• mahsulotlarni ishlab chiqarishning murakkabligini oshirish; 
• mahsulotlar nomenklaturasi va assortimentidagi o‘zgarishlar; 
• ish vaqti fondini qisqartirish; uskunani ijaraga berish muddati tugashi. Xuddi shu omillar teskari yo‘nalishda 

harakat qiladi.

Ishlab chiqarish quvvatlarini rejalashtirish rejalashtirilgan hisob-kitoblar majmuasini amalga oshirishdan 
iborat bo‘lib, quyidagilarni aniqlash imkonini beradi: 

kirish quvvati; 
chiqish quvvati; 
quvvatdan foydalanish ko‘rsatkichlari. 
Shuni ta’kilash kerakki, ishchi kuchi insonning mehnatga bo‘lgan aqliy va jismoniy qobiliyatlarining yig‘in-

disi bo‘lganligi uchun bozor iqtisodiyoti sharoitida inson emas, mehnat jarayoni ham emas, balki ishchi kuchi 
tovar sifatida sotiladi, uning boshqa tovarlar kabi qiymati va manfaatliligi mavjuddir va binobarin, uning bozori 
bo‘ladi. Shuning uchun hozirgi kunda keng qo‘llanilayotgan mehnat bozori tushunchasi o‘rniga ishchi kuchi 
bozori, mehnat resurslari o‘rniga ishchi kuchi resurslari deyilsa maqsadga muvofiq bo‘lar edi. 

Bugun bozor iqtisodiyoti sharoitida tadbirkorlik faoliyatiga juda katta e’tibor qaratiladi. Tadbirkor avvalo 
tashkilotchi, yangilikka intiluvchi, tashabbuskor, iqtisodiy va boshqa xatarlardan ogoh, mas’uliyatni o‘z zim-
masiga ola biluvchi, eng muhimi iqtisodiy resurslar: ishlab chiqarish vositalari va ishchi kuchi resurslari, tabiiy 
resurslarning bir-biri bilan uyg‘un tarzda ishlay olishini ta’minlaydigan shaxsdir. 

Bunday fazilatlar tadbirkorlikning asosiy harakatga keltiruvchi omil hisoblanadi. Manbalarda axborot va 
uning vositalarini, ekologik omillarni ham ishlab chiqarishda alohida o‘rin tutuvchi vosita deb qaralmoqda. 
Fikrimizcha, yer va kapitalda o‘z ifodasini topuvchi bu omillarni keltirish topologiya bo‘ladi xolos. Ammo ishchi 
kuchi va jihozlar birgalikda ishlab chiqarish quvvatini belgilaydi, xuddi shu omil ishlab chiqarish samaradorligini 
yuksaltirishda asosiy birlik ekaniga shubha qilmasa ham bo‘ladi.

X U L O S A  V A  T A K L I F L A R
Ta’kidlash lozimki, sanoat ishlab chiqarishining samaradorligi foydalanilgan ishlab chiqarish fondlarining 

hajmi, tarkibi, texnik holati va ulardan qay darajada foydalanilganligiga bog‘liq. Aynan fond qaytimining ortishi 
hamda quvvatlar va jihozlar to‘liq hajmda ishga solinishini ta’minlash korxonalarning faoliyat samaradorligini 
oshirishning muhim yo‘nalishi hamda ularning raqobatbardoshliligini ta’minlashning muhim shartidir.

Ishlab chiqarish quvvatlarini, ularning hajmi, ulardan foydalanish darajasiga ta’sir qiluvchi omillarni, har bir 
omilning ta’sir darajasini  tavsiflashga va hokazolarga turlicha qarashlar mavjud. Bunda: 

ishlab chiqarish quvvatlarining tabiati qandayligi, ishlab chiqarish quvvatlari iqtisodiy kategoriyami, ijti-
moiy-iqtisodiymi, texnikmi yoxud texnik-iqtisodiy kategoriyami ekanligi aniqlanadi; 

ishlab chiqarish quvvatlari qanday me’yorlar bo‘yicha va qanday vaqt fondidan kelib chiqib aniqlanadi; 
ishlab chiqarish quvvatlarini qanday jihozlardan kelib chiqib aniqlash kerak; 
yetakchi bo‘lim, agregat, sex sifatida qaysinisini qabul qilish kerak; 
qanday jihoz ishlab chiqarish zanjirining zaif qismi hisoblanadi – shular xususida ko‘plab bahs-munozaralar 

olib borilgan.
Ishlab chiqarish quvvatlari bilan bog‘liq ushbu masalalarning echimi bilan ko‘plab olimlar va tadqiqotchilar 

shug‘ullanganlar. Biroq, o‘rganilayotgan tushuncha borasida yagona fikr yo‘q. 
Mavjud nuqtayi nazarlarning har biriga to‘xtalmagan holda, aytib o‘tamizki, ushbu muammo bilan shug‘ul-

lanadiganko‘pchilik olim va mutaxassislar ishlab chiqarish tizimining (agregat, sex, korxona va h.k.) ishlab 
chiqarish quvvati deganda belgilangan nomenklatura va assortiment doirasida, jihoz va ishlab chiqarish may-
donlaridan foydalanish, eng yangi texnologiya va texnikani joriy etish, optimal ish tartibini, mehnat va ishlab 
chiqarishni ilmiy tashkil etishning progressiv me’yorlari asosida hisoblab chiqilgan imkon qadar mumkin bo‘lgan 
yillik maksimal darajadagi mahsulot ishlab chiqarish (yoki xom ashyo ishlab chiqarish, qayta ishlash) qobiliyati 
tushuniladi.

